
november

Oz e Numnasontga near igl 
Gi da las olmas

te
xt

: C
ha

tr
in

a 
Jo

st
y,

 il
lu

st
ra

zi
un

: Y
vo

nn
e 

G
ie

na
l,

gr
af

ic
a:

 T
he

re
s 

Jö
rg

er
 

©
 L

ia
 R

um
an

ts
ch

a



Igls blears gis spezials dat igl par far 
atent sen anzatge viv sco par exaim-
pel igl Gi digl giat near igl Gi digl 
tgàn. Igl 1. ad igls 2. da november 
e quegl ampo oter, quels gis partar-
tgagn nus veda tut igls tgears car-
stgàns c’en morts.
Numnasontga, igl 1. da november e 
egn gi religius da la baselgia catolica 
par festivar a partartgear veda tut 
igls sontgs. Parquegl ca que gi e ear 
egn firo a tscheartas parsùnas ân 
liber, van ellas anqualgea schon que 
gi segl santieri par visitar las fossas 
da paraints near d’amitgs c’en morts.
An la religiùn Cristiana cren ign c’igls 
carstgàns vegian egn’olma, peia 
c’els segian daple c’egn tgierp. L’olma 
e quegl ca fa unic mintga carstgàn, 
numnadameing co c’el sainta a par-
tratga. Agl cristianissem cren ign 
ca l’olma va agl paradis, cur c’egn 
carstgàn mora. Parquegl e igls 2. da 
november igl «Gi da las olmas» ad 
alura, near schon egn gi avànt, 
met’ign flurs near candelas sen la 
fossa d’egna parsùna morta.
Quella tradiziùn digl saragurdar digls 
morts a da lur olmas dat igl ear an 
blearas otras tearas sen quest mund. 

Mo igl e betga dapartut anzatge trest. 
A Mexico par exaimpel â que gi num 
«Día de los Muertos» ad igl e egn gi 
da feasta plagn calurs. Las Mexicanas 
ad igls Mexicans cren c’igls morts 
returnan que gi a tgea par visitar lur 
famiglias. Parquegl decoreschan 
els las tgeas a las fossas cun flurs da 
pulpier an tutas calurs. Igl dat dult-
schareias an furma da tgavazas near 
scelets ad igls carstgàns rin, sòltan 
a raquentan da las parsùnas c’en 
mortas.
Par las Mexicanas ad igls Mexicans 
e la mort betg anzatge sgarschevel, 
mobagn egna part da la veta. 
Parquegl festiveschan els igl Gi digls 
morts near igl Gi da las olmas co 
grànda feasta plagn legreia.

Numnasontga ad igl 
Gi da las olmas

Âs tei schon udieu digl 
«Gi da las olmas» near digl 
«Día de los Muertos»?

Ideias par saragurdar a da 
mussar anur agls morts

Fe egn beal 
maletg cun calurs d’aua.

Varda egn album da fotografeias vigl, 
noua ca tei tgatas fotografeias da 
las parsùnas c’en betga ple tier nus.

Scriva egna tgarta near egna poeseia.

Raquenta ad anzatgi da tia famiglia 
c’e ple giuven ca tei dad egn paraint ca 
viva betga ple.

Fe egn dessert near anzatge oter da 
magliear ca la parsùna morta veva bugent 
near ca s’oda tier la vossa tradiziùn da 
famiglia.

Es tei schon stada near sto egn’eada 
segl santieri? Egn santieri e egn liac 
spezial. Ign gi c’igls morts tgatian qua 
lur ruos, peia e’gl da star fetg quiet 
segl santieri. Quegl â ear da far 
cun respect anviers igls cumembers 
da la famiglia ad igls amitgs ca 

visiteschan las fossas. Tei veans a 
santir – segl santieri regia egn’atmo-
sfera fetg speziala. Ign sto betga 
ver tema, mo tutegna e’gl miglier da 
visitar egn santieri anzemel cun 
egna parsùna carschida. Cun la par-
sùna carschida sas tei discutar las 
amparadas sutvart a tut quegl ca 
vean andamaint a tgei partutgànt igl 
tema veta a mort suainter la vossa 
visita segl santieri.

Fe egna visita segl santieri

Â’gl egna fossa dad egn 
paraint segl santieri?

Tschearna la ple beala 
fossa segl santieri.

Varda sen las datas segls craps fossa. 
Cura en las parsùnas naschidas? 
Cura en ellas mortas?

Tge cres tei: Co ân ellas vivieu?

Tei dovras:

•	egna candela da morts sainza 	
decoraziùns

•	calurs par malagear sen veder 
	 near felters permanents

•	tatgeaders permanents

•	oter material da decorar sco 
	 bindels da calur, curals, 
	 plemas, a. a. a.

Ponderescha par tgi ca tei vol decorar 
la candela da morts. Tgenegnas 
earan las calurs preferidas da quella 
parsùna? Â quella parsùna gieu egn 
animal da tgea near egn hobi spezial? 
Malegia anzatge ca va a pro cun 
la parsùna. Fe igl amprem egna skiza 
sen pulpier avànt ca malagear segl 
biher da la candela. Decorescha la 
candela cun bindels da calur a tatga 
sei oter material da decoraziùn.
Scha tei vol decorar egna candela da 
morts par egna parsùna ca tei an-
cunaschevas betga, sameta sempla-
meing avànt tge ca quella parsùna 
savess ver gieu bugent. Tei sas 
ear malagear simbols sco cors, stélas 
near cruschs.
Porta la candela segl santieri a 
plazescha ella sen la fossa.

Decorescha egna candela 
da morts

